Akureyrarbær
Samfélags- og mannréttindaráð

Samþykkt um markmið og vinnulag við úthlutun styrkja og gerð samninga

Markmið
1. gr.

Samfélags- og mannréttindaráð veitir ár hvert styrki til starfsemi og þjónustu sem fellur að málaflokkum ráðsins í samræmi við reglur Akureyrarbæjar um styrkveitingar og fjárhagsáætlun ráðsins hvert ár. 
2. gr. 
Samfélags- og mannréttindaráð veitir styrki til æskulýðs- og tómstundamála, forvarnamála og jafnréttismála.

Markmið með styrkjum til æskulýðs- og tómstundamála er að styðja við starfandi félög á Akureyri og hvetja til nýrra tilboða fyrir börn og ungmenni á Akureyri.
Markmið með styrkjum til forvarnamála er að styðja við forvarnastarf og hvetja til nýrra verkefna í forvörnum fyrir börn og unglinga.

Markmið með styrkjum til jafnréttismála er að styðja við starf að jafnréttismálum og öðrum mannréttindamálum og hvetja til nýrra verkefna.

Vinnulag
3. gr.

Allar umsóknir skulu lagðar fyrir fund samfélags- og mannréttindaráðs til afgreiðslu. 
4. gr. 
Við mat á umsóknum styðst samfélags- og mannréttindaráð við gátlista svo tryggt sé að markmiðum 9. gr. reglna um styrkveitingar Akureyrarbæjar sé mætt á fullnægjandi hátt.
5. gr.

Að öðru leyti fer auglýsing, meðferð, afgreiðsla og málsmeðferð umsókna eftir reglum Akureyrarbæjar um styrkveitingar.

Sérstakar kröfur

6. gr.

Samfélags- og mannréttindaráð getur óskað þess að styrkþegar kynni starfsemi eða verkefni sem styrkt er á fundi eða málþingi á vegum ráðsins án sérstakrar þóknunar.

